
	  

 

 

 

 

 

 

 

 

 

Internetlist 

Hrefna Sigurðardóttir 

 

 

 

 

 

 

 

 

 

 

 



	  

 

 

 

 

 

 

 

 

 

 

 

 

 

 

 

 

 

 

 

 

 

 

 



	  

Listaháskóli Íslands                                                                                              
Hönnun og arkitektrúr                                                                                                                 
Grafísk hönnun 

 

 

 

 

 

 

 

 

 

 

 

Internetlist 
 
 

 

 

 

 

 

 

 

 

 

 

                   Hrefna Sigurðardóttir                                                               
Leiðbeinandi: Hlynur Helgason                                                                             

Vorönn 2012 



	  

Úrdráttur 

Internetið hefur auðveldað okkur svo margt í okkar daglega lífi. Við notum það í 

vinnunni, í skólanum, okkur til afþreyingar og til þess að afla okkur almennra 

upplýsinga. Þegar internetið varð fyrst aðgengilegt almenningi, kom það af stað 

byltingu í samskiptum og dreyfingu efnis víðsvegar um heiminn. Upp úr slíkri 

byltingu, í Austur Evrópu kom listastefnan internetlist fyrst fram á sjónarsviðið.  

Áður og á meðan ég var að vinna að þessari ritgerð, komst ég að því að það eru ekki 

margir sem vita hvað internetlist er, enda getur verið erfitt að útskýra listastefnuna þar 

sem verk sem teljast til hennar eru mjög fjölbreytt og ólík. Internetlist er 

meginatriðum list sem er ekki aðeins sýnd á síðum internetsins, heldur notast 

listamaðurinn einnig við internetið til þess að skapa hana. Hvort sem það er gert með 

miðlum innan internetsins, vísunum í þekkt tákn á internetinu eða öðru.  

Listastefnan hefur breyst hratt og mikið samferða þróun og útbreyðslu internetsins. 

Hún hefur breyst mikið síðan hún kom fyrst fram á sjónarsviðið í byrjun 10. 

áratugarins, enda mikil tæknileg þróun sem hefur átt sér stað á internetinu síðan þá. 

Margir hafa komið að listastefnunni, sumir þeirra ekki listmenntaðir og sett sitt mark 

á listastefnuna. Sökum þess hve aðgengilegur miðillinn er og hversu auðvelt er að 

dreyfa listinni í gegnum hann, hefur listastefnan breytt því hvernig við lítum á 

listheiminn. Um þetta verður fjallað í eftirfarandi ritgerð.  

Inngangur 

Um þessar mundir eru notendur internetsins rúmlega tveir milljarðar.1 Á hverjum degi 

sest líklegast meirihluti þessara notenda fyrir framan tölvuna, ræsir hana, dregur 

músarbendilinn í átt að merkinu sem táknar þann vafra sem þeim líkar best við og á 

svipstundu hafa þau opnað glugga sem gerir þeim kleyft að nálgast nánast hvaða 

upplýsingar sem þau geta ímyndað sér. Svo lengi sem internettengingin er í góðu lagi. 

Þetta er heldur ævintýraleg lýsing þar sem flestir netnotendur taka internetinu sem 

sjálfsögðum hlut. Þetta er kannski ekki skrítið nú þegar dágóður tími er síðan 

internetið kom fyrst á sjónarsviðið. Við notum netið líka í hversdagslega hluti; í 

vinnuna, skólann, til þess að hafa samband við vini eða að finna uppskrift fyrir það 

sem við viljum hafa í  matinn í kvöld. Það er einstakt hjálpartæki sem hefur haft í för 

með sér gífurlegar breytingar á hina ýmsu þætti á sviði lífsins. 

Listheimurinn var eitt af þessum sviðum og voru þær augljósastar þegar internetið 

varð fyrst aðgengilegt almenningi. Síðan þá hefur orðið til listastefna sem er kölluð 

Internetlist. Stefnuna er oft erfitt að skilgreina eða lýsa á einfaldan hátt og ómögulegt 

að nefna aðeins eitt verk til þess að útskýra hana. Ýmislegt hefur breyst innan 

listastefnunnar síðan hún kom fyrst á sjónarsviðið, margir listamenn hafa komið að 

henni og mótað hana í leiðinni.  

Í þessari ritgerð verður fjallað um þessa listastefnu, reynt að skilgreina hana, hvernig 

hún hefur þróast og hverjir hafa mótað hana. Hér verður reynt að miðla því til 

lesandans hvað internetlist er. Vangaveltur verða um hvar mörkin liggja á milli 

tækniþróunar og listsköpunar og hvort hægt að nýta sér þekkingu eða myndmál 

internetlistamanna á öðrum sviðum, til dæmis innan grafískrar hönnunar. 

Fæðing og vöxtur internetsins 

Saga internetsins er eldri en flestir myndu í fljótu bragði halda. Hugmyndin um 

internetið má í það minnsta rekja allt til ársins 1945. Vannevar Bush, prófessor við 

MIT háskólann, maður sem hannaði tölvur á 4.áratug tuttugustu aldar, skrifaði þetta 

sama ár grein í blaðið Atlantic Monthly. Þar talaði hann um afar áhugavert kerfi sem 

hann kaus að kalla The Memex. Bush ímyndaði sér að kerfið, eða forritið, væri byggt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Internet	  World	  Stats,	  	  Internet	  World	  Stats,	  2011,	  sótt	  5.	  janúar	  2012,	  
<http://www.internetworldstats.com/stats.htm>.	  

inn í skrifborð notenda og leyfði fjölda fólks að skoða fjölbreyttar örfilmur á sama 

tíma, auk þess að geta bætt eigin upplýsingum inn í kerfið og þannig þróað skjalið 

áfram.  

Þó The Memex hafi aldrei verið þróað til fulls voru margir sem höfðu áhuga á 

hugmyndum Bush um kerfið og það var því mikilvægur þáttur í fæðingu Internetsins, 

enda er Vannevar Bush oft kallaður afi Internetsins. Meðal þeirra sem áhuga höfðu á 

því að þróa þessar hugmyndir MIT prófessorsins enn frekar var maður sem líkt og 

Bush, vann mikið í verkefnum tengdum rafrænum upplýsingum. Þetta var 

heimspekingurinn og félagsfræðingurinn Theodor Nelson.2  Nelson skýrði frá 

einskonar veröld texta, mynda og tónskjala sem öll tengdust saman og mynduðu net 

upplýsinga. Þessa ,,veröld” hann kallaði Xanadu og var undirstaða hennar hypertext. 

Hypertext var  kerfi sem var byggt á einskonar gagnasafni þar sem myndir, texti, 

tónlist, forrit o.s. frv. gátu verið tengd saman á frumlegan hátt.3 

Veröldin hans Nelson og sérstaklega tæknin á bak við hypertext, var mikilvæg 

undirstaða þess sem þróaðist í það sem við köllum í dag internetið.4 

ARPANET var fyrsta netkerfið sem bauð upp á margþættar síður til þess að vafra um 

og kom það kerfi á sjónarsviðið árið1969 úr hugarskoti Larry Roberts. 

Megintilgangur ARPANET var í fyrstu að tengja saman rannsóknarstofnanir sem 

voru á víð og dreyf um öll Bandaríkin. Á þessum tíma var ARPANET mestmegnis 

ætlað stofnunum tengdum ríkinu.5 Það var ekki fyrr en árið 1989, þegar Briton Tim 

Berners Lee kom fram með verkefni sem átti eftir að tengja saman allan heiminn. 

Hann notaði tæknina á bak við hypertext sem eina af megin undirstöðunum. Þetta 

verkefni nefndi hann The World Wide Web en það var einskonar net upplýsinga sem 

var ofið úr samskiptareglum eða skipunum sem er þekkt undir skammstöfuninni 

HTML (Hyper Text Markup Language). Verklýsing HTML var bætt og breytt af 

forriturum sem komu af stað virkilegri útþenslu og þróun internetsins og bætti 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Án höfundar, ,,Ted Nelson,”  [Án árs], sótt 12. desember 2011, 
http://www.nationmaster.com/encyclopedia/Ted-Nelson, Nation Master. 
3	  Greene,	  Rachel	  	  Internet	  Art,	  Thames	  &	  Hudson,	  London,	  2004,	  bls.	  215.	  
4	  Greene,	  Rachel	  	  Internet	  Art,	  	  bls.	  18.	  
5 Woodford, Chris, Moschovitis,  Christos J. P., Poole, Hilary W., Moschovitis 
Group, Lambert, Laura, The Internet: A Historical Encyclopedia, ABC-CLIO, 2005, 
bls. 39.	  

aðstöðu innan þess til upplýsingaröflunar. Nú var netið í fyrsta skipti notað af 

almenningi og það sem meira er, fólkið notaði það sér til afþreyingar. 

Uppúr þessu þróuðust ýmsir netvafrar, sem auðvelduðu fólki að finna vefsíður og 

gerði þeim kleyft að sjá myndir. Fram að þessu hafði internetið einungis uppbygst á 

texta. Notendavænustu og vinsælustu vafrarnir á þessum tíma voru Netscape 

Navigator og Mosaic.6 

Síðan þá hefur ýmislegt gerst og internetið hefur þróast mikið. Fjöldinn allur af 

vöfrum hafa bæst við í ,,vafra flóruna”. Þar má nefna Google Chrome, Mozilla 

Firefox, Opera og Internet Explorer, sem var vafrinn sem tók að miklu leiti við af 

Netscape Navigator (sem var sá langvinsælasti áður en IE kom á sjónarsviðið.)7 

Reyndar hefur internetið þróast svo hratt og mikið að fólki hefur fundist nauðsynlegt 

að tala um mismunandi kynslóðir þess sbr. Web 1.0 og Web 2.0.  

Internetið hefur stækkað ógnar hratt síðan það kom fyrst á sjónarsviðið. Á árunum 

1995-6 tvöfaldaðist umferð um internetið á þriggja til fjögurra mánaða fresti en núna 

má miða við að umferð um internetið tvöfaldist ár hvert. Þó ekkert virðist hindra að 

það vaxi enn hraðar gildir þessi regla samt sem áður. Þessi vöxtur er gífurlegur og 

mun meiri en á öðrum miðlum sem undirstrikar mikilvægi og áhrif internetsins á 

heiminn.8 

Internetið er fjölbreyttasti og sveiganlegasti núverandi miðill til upplýsingadreyfingar 

og upplýsingaöflunar. Við sem höfum aðgang að þessum miðli getum nálgast þessar 

upplýsingar (og deilt) hvenær sem er á ótrúlega stuttum tíma í samhengi við það sem 

var í boði fyrir tíð netsins. Það hefur breytt því hvernig við lítum á heiminn, hvernig 

við lærum, kennum, deilum og vinnum. Vefsíðuglugginn hefur komið í stað 

sjónvarpsskjásins og hvíta tjaldsins, bókasafnið og vegg listagallerísins og nú er öll 

menning, gömul sem ný, filteruð í gegnum tölvuna.9

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Internet	  Art,	  18.	  
7	  Hawn,	  Mathew,	  	  ,,Netscape	  Navigator”	  Macworld,	  1.maí	  1995,	  sótt	  13.	  desember	  
2011,	  http://www.highbeam.com/doc/1G1-‐16739494.html	  	  
8	  K.G.	  Coffman	  and	  A.M.	  Odlyzko,	  Internet	  growth:	  Is	  there	  a	  “Moore’s	  Law”	  for	  
data	  traffic,	  vol.	  142,	  Kluwer,	  2001,	  bls.1.	  
9	  Manovich,	  Lev,	  The	  language	  of	  new	  media,	  MIT	  Press,	  Massachusettes,	  London,	  
England,	  2002,	  bls.	  64.	  

Hvað er Internetlist? 

List og listsköpun hafa alla tíð tvinnað sig inn í nýjustu tækni og því helsta sem er á 

seyði í tækniheiminum hverju sinni. Listamenn eru því oftar en ekki meðal þeirra 

fyrstu til þess að tileinka sér nýja tækni og aðferðir og innleiða hana inn í verk sín. 

Listamenn sem þessir, finna sig þá oft knúna til þess að nota tæknina á einhvern hátt 

sem verkfræðingarnir og hönnuðurnir á bak við hana ætluðust aldrei til að hún yrði 

notuð. Takmörk hennar eru prófuð, tilgangur og merking hennar rannsökuð, hún er 

tekin í sundur og sett aftur saman í nýtt samhengi. Við þetta fæðist eitthvað nýtt, 

ferskt og áhugavert. Eitthvað sem hjálpar tækninni jafnvel að þróast enn lengra. 

Internetið hefur að geyma gífurlega mörg tækifæri fyrir listamenn til þess að gera 

einmitt þetta. Sökum hraðrar þróunar og útbreyðslu internetsins er þetta jafn satt í dag 

og fyrst þegar almenningur fékk aðgang að því í byrjun 10. áratugarins. Internetið er í 

stöðugri endurnýjun, ný tól og tækni samræmast netinu og uppfærast síðan, á hraða 

sem oft er erfitt að gera sér grein fyrir.10 

Vefurinn hefur komið á fót samblöndu miðla, texta, mynda, hljóðs, myndbanda 

o.s.frv. Samblöndu sem okkur finnst vera algjörlega sjálfsögð í daglegum samskiptum 

okkar á milli. Stafræn tækni hefur líka hjálpað okkur í því að nota það sem nú þegar 

er til staðar til þess að búa til eitthvað nýtt, kannski margar útgáfur af sama 

konseptinu á mismunandi hátt, þ.e. með hjálp mismunandi miðla á internetinu. Þetta 

býður upp á ólíkar dreyfingaraðferðir og ólíkan áhorfendahóp. Netið hefur eytt 

takmörkum sem áður hafa tengst dreyfingu listar. Vefsíða getur verið heimsótt af 

einni manneskju eða tíu milljón einstaklingum.11 Verkin geta náð fljótt til fjöldans. 

Hver og einn getur sent verkið á hinn næsta. Internetið er galleríið eða listasafnið og 

vefsíðan orðin að veggnum þar sem verkið er sýnt og fólk hefur frían aðgang allan 

sólarhringinn. Þetta hefur breytt því hvernig listunnandinn ímyndar sér sýningarrými 

listaverks.  

En hvað er Internetlist? Hugtakið net.art er hugtak yfir fyrstu kynslóð Internetlistar en 

það kemur frá netlistamanninum og frumkvöðli innan listastefnunnar, Vuk Cosic.

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10	  Manovich,	  Lev,	  The	  language	  of	  new	  media,	   bls. xi–xii.	  
11	  Manovich,	  Lev,	  Post-media	  aesthetics,	  disLOCATIONS.	  Karlsruhe:	  ZKM,	  Centre	  
for	  Art	  and	  Media/Centre	  for	  Interactive	  Cinema	  Research,	  University	  of	  New	  
South	  Wales,	  2001,	  sótt	  12.	  desember	  2011,	  
http://www.alice.id.tue.nl/references/manovich-‐2005.pdf,	  bls.	  4.	  

Þessa samsteypu orða rakst hann á í setningum sem lágu hvor ofan á annarri vegna 

villu (e. glitch) sem óvart kom upp í tölvupósti sem barst honum. Þetta er allt saman 

mjög  viðeigandi fyrir stefnuna.12  

 

Mynd 2.113 

Mynd 2.1 útskýrir net.art nokkuð vel . Hér má sjá tvær tölvur sem báðar eru tengdar 

internettengingu og eru því báðar online. Myndina er hægt að túlka á tvo vegu. Á 

annan bóginn má líta á sem svo að um sé að ræða koparvírinn sem tengir þær saman, 

tenginguna eina og sér, tæknina á bak við vírinn og TCP-IP skipanirnar sem liggja á 

bak við verkfræðina sem við sjáum á myndinni. Á hinn bóginn lítur maður svo á að 

um sé að ræða samskipti eiganda þessarra tveggja tölva, sem eru tengdir við sama 

netkerfi. Myndin er virkilega viðeigandi sem táknmynd fyrir net.art þar sem hægt er 

að lesa úr myndinni þessi tvö ólíku skilaboð sem minna einmitt á það ferli sem 

einkennir listamenn innan stefnunnar; tæknin er krufin og henni breytt en svo er hún 

sýnd á internetinu sjálfu þar sem samskipti og tengsl listamannsins og þátttakandans 

hefjast á hátt sem þeir hafa aldrei tengst áður. Þannig er fagurfræði verka innan net.art 

í raun fagurfræði þessa sambands. Listamaðurinn skapar með verkinu aðstæður eða 

samkomustað þar sem samband sem þetta getur átt sér stað.14 

Listfræðingurinn Tilman Baumgärtel heldur því fram að listamenn sem iðka net.art 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12	  Greene,	  Rachel	  	  Internet	  Art,	  55.	  
13	  MTAA,	  Simple	  Net	  Art	  Diagram,	  1997,	  sótt	  14.	  desember	  2011,	  
http://www.mteww.com/nad.html.	  
14	  Ippolito, Jon, ,,Internet art, net art, and networked art in relation: Interview with Jon 
Ippolito”, Three.org, október 2006, sótt 13. desember, 
http://www.three.org/ippolito/writing/ippolito_verschooren_interview.html.	  

skoði einungis möguleika internetsins og er því ,,Net specific.” Net.art leikur sér með 

skipanir internetsins og skoðar skringileikana sem maður getur rekist á er maður 

vafrar um netið. Hún setur vísvitandi villur upp í byggingareiningum og forritun á 

heimasíðum innan internetsins og notar hugbúnað þar á frumlegan máta. Allt þetta 

hefur einungis merkingu innan miðilsins. Internettengingin sem slík er tól sem er 

ábyrgt fyrir tilurð internetlistamanna fyrr og nú. Þetta passar, þó fyrstu kynslóðar 

internetlistamenn, þ.e. listamenn innan net.art listastefnunnar, hafi mestmegnis unnið 

með netkerfið (e. network) en arftakar þeirra hafi mest megnis verið að vinna með 

hugbúnað (e.software). Mikilvægasti þáttur Internetlistar er að Internetið sjálft.15 

Net.art listamenn höfðu mestan áhuga á því að skoða takmarkanir internetsins í 

gegnum kóða og heimasíðurnar sjálfar heldur en internetlistamenn í dag. Nú á dögum 

er það efni, vísanir og miðlar á internetinu, sem urðu aðgengilegri eftir að breiðbandið 

varð að veruleika, aðal viðfangsefni listamannanna.16 

 

Rússneski listamaðurinn Lev Manovich, segir að nú til dags, þegar tækninni fleygir 

áfram, sé oft villandi að flokka list niður eftir því hvaða miðil eða aðferð 

listamaðurinn notar. Ný tækni kallar í hvert skipti á nýtt hugtak og þar af leiðandi nýtt 

orð yfir listsköpun þar sem þessi tækni er notuð. Manovich spyr: Er eitthvað sem 

tengir verk sem flokkast undir internetlist saman annað en að verkin notast við sömu 

tækni og samskiptaleið? Þetta er erfið staða, því rétt eins og við ættum ekki að flokka 

alla list sem notast við tækni internetsins sem Internetlist, ættum við heldur ekki að 

flokka verk á internetinu, sem er samskipta- og víxlverkandi, sem samskiptalistaverk. 

Hann segir að við verðum að átta okkur á því að þó ákveðin listaverk á vefnum sem 

byggja á ákveðinni tækni sem aðeins er að finna á netinu sé flokkuð sem internetlist, 

þýði það ekki endilega að öll list þar sem netið er notað sé flokkuð sem internetlist.17  

 

Vegna þeirra ólíku miðla sem finna má á internetinu, verður oft erfitt að skilgreina 

internetlist. Miðillinn er ekki bara internetvafrinn, heldur líka myndbandsspilarar, .gif 

myndir, kóðinn o.fl. Ef listamaðurinn gerir verk sem er static mynd en vísar í 

myndmál sem maður þekkir frá  internetinu þá getur það líka verið flokkað sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15	  Galloway,	  Alexander	  R.,	  Protocol:	  how	  control	  exists	  after	  decentralization,	  
Cambridge,	  Massachusetts	  London,	  England:	  MIT	  Press,	  2004,	  bls.	  215–216,	  238.	  
16	  Patterson,	  Jake,	  California	  institute	  Arts,	  15.	  janúar,	  2012,	  www.yungjake.com.	  
17	  Manovich,	  “Post-‐media	  aesthetics”,	  bls.	  4–6.	  

internetlist. Sem dæmi má nefna listamanninn Jon Rafman, sem tekur skjáskot af 

Google Maps. Þetta eru í raun skjáskot af myndum sem fólk í vinnu hjá Google hefur 

tekið en hann gerir þau að eigin verkum. Þarna notar hann miðil, Google Maps, sem 

aðeins er hægt að nota með nettengingu. Þó listunnandinn, sem skoðar verkin geti 

ekki tengst listamanninum á eins hátt og í mörgum verkum net.art listamanna. þá 

verður áhorfandinn að þekkja Google Maps til þess að njóta verksins til hins ýtrasta. 

Þá veit maður að myndin var tilviljun, heppni, slys og í kjölfarið verður hvert skjáskot 

merkilegra og skrítnara. (Mynd 2.2). 18  

 

 
Mynd 2.2 Eitt af skjáskotum Jon Rafman. 9-eyes, Jon Rafman, 2011.19 

 

Internetlist er list á netinu þar sem miðillinn Internetið er notað til þess að búa til list. 

Þó listin sé sýnd á vefsíðu, þar sem þú þarfnast nettengingar til þess að nálgast hana, 

þá eru ekki allar myndir sem sýndar eru á netinu internetlist. Listamaðurinn sýnir 

verkið á netinu en notar einnig mismunandi þætti internetsins, þá miðla eða efni sem 

finnast innan hans til þess að skapa listina. Internetið er undirstaða verksins, 

listamaðurinn notar internetið til þess að búa til list. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18	  “Jon	  Rafman	  Info”	  Jon	  Rafman,	  2011,	  sótt 15. janúar 2012 
http://jonrafman.com/info.html.	  
19	  Jon	  Rafman,	  9-eyes,	  2011,	  
http://www.tumblr.com/photo/1280/9eyes/10130477882/1/tumblr_lrblbrBh
dj1qzun8o.	  

Lev Manovich segir tengsl listamannsins og internetsins, eins og búast má við, ólík 

eftir því hvaðan listamaðurinn er. Hann segir þá vestrænu sjá internetið sem fullkomið 

tól til þess að brjóta niður virðingarröðina sem einkennir svo oft listheiminn. Þá með 

því að færa áhorfandanum listina heim til sín milliliðalaust. Hann segir þó sjálfur, sem 

er alinn upp í Moskvu, ómögulega geta séð framhjá þeim sérkennandi hætti 

internetsins að á því ertu berskjaldaður og sýnilegur, allir njósna um alla líkt og á 

tímum Stalíns. Á netinu ertu aldrei í einrúmi.20 

Þetta viðhorf Manovich er áhugavert í ljósi þess að internetlist hófst einmitt í 

Rússlandi og öðrum löndum í Austur Evrópu. 

Eftir að kalda stríðið endaði, ýtti þróun í tækni og lýðræðismálum í Austur Evrópu 

undir háþróaðri listsköpun og aðgerðarstefnu á því svæði. Stofnanir tengdar eða 

ótengdar ríkisstjórnum í Evrópu og Rússlandi, sem unnu í tengslum við list, nám eða 

frjálsa fjölmiðla (e. open-media) voru settar á fót. Á sama tíma var tækniþróunin 

orsök gífulegrar uppbyggingarsprengju (e. development boom) í Bandaríkjunum og 

Evrópu. Þessi þróun varð til þess að listastefnan net.art fæddist. Ofgnótt upplýsinga á 

internetinu og það hversu hratt var hægt að dreyfa efni í gegnum það, bætti flæði 

upplýsinga gífurlega í fyrrum Sovétríkjunum og Austur Evrópu.21 Sökum þess hve 

óvelkomnar lýðræðislegar vangaveltur í þessum heimshluta eftir fall Sovétríkjanna 

voru, var efni á internetinu oftar en ekki útópísk og ,,commercial” og umræða um 

pólitík og stjórnmál ekki upp á marga fiska. Margir listamenn á þessum slóðum 

þvertóku í kjölfarið fyrir að taka þátt í þessum platfyrirlestri sem átti sér stað á 

internetinu. Hlutverk listamannanna á internetinu varð að dreyfa heimildum þjóða á 

milli.22 Listamaðurinn varð stafrænt vitni sem ferðaðist á jafnmiklum hraða og 

bandvíddin leyfði honum. Félagsleg ábyrgð þeirra varð áberandi, sérstaklega vegna 

þess að margar pólitískar ákvarðanir varðandi aðgang almennings að ýmissi tækni var 

mikið í umræðunni. Samblandan af þessu öllu saman, varð til þess að fjöldi 

listamanna risu upp gegn normum listastofnanna með hjálp internetsins. Þetta gerist 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20	  Manovich,	  The	  language	  of	  new	  media,	  bls.	  x.	  	  
21	  Greene,	  Rachel	  	  Internet	  Art,	  bls.	  10–11.	  
22	  Greene,	  Rachel	  	  Internet	  Art,	  bls.	  47,	  52.	  

allt á fyrri hluta 10. áratugarins.23  

Internetlist hefst með net.art, sem verður til fyrir tilstilli tækniþróunar og þeirra 

listamanna í Austur Evrópu sem  efndu til uppreisnar með hjálp þessa nýja miðlis. Þó 

að internetlist hafi í grundvallaratriðum verið útskýrð hér að framan, er gott að líta 

aftur til þess sem Manovich sagði um flokkun internetlistar fyrr í þessum kafla og 

skoða málið útfrá enn öðrum punkti áður en kaflanum líkur. Manovich minnist á það 

hversu erfitt er að flokka list einungis eftir því hvaða miðil listamaðurinn notar. Þar 

sem er oft verið að notast við nýja miðla, nýja tækni og nýjar hugmyndir getur verið 

mikill höfuðverkur að flokka list niður. Við lendum þar af leiðandi oft í þeirri gryfju 

að flokka verk eftir því hvernig þau eins og lítum framhjá því hvernig þau eru ólík. 

Við vitum að internetlist lifir aðeins online en við þurfum líka að muna að það er ekki 

það eina sem liggur á bakvið verkin og heldur listamaðurinn inní með konseptið og 

stílinn sinn, sína fagurfræði og hugmynd. Manovich lýsti þessu ágætlega þegar hann 

sagði frá ólíkum upplifunum listamanna á vesturlöndum og Austur Evrópu á 

internetinu. Þó Internetlistamenn vinni allir með sama miðilinn vinna þeir oft með 

hann á virkilega ólíkan máta. 

Fyrsta kynslóð internetlistamanna 

Fyrsta kynslóð internetlistar var kölluð net.art. Listamenn sem tilheyrðu henni 

notuðust mestmegnis við netkerfið við gerð verka sinna og voru það oftast verk þar 

sem mikil áhersla var lögð á konseptið.24 Margir listamenn innan stefnunnar fundu 

fyrir sterkum tengslum í verkum sínum við Dadaisma og dadaista eins og Marcel 

Duchamp. En dadaistar upphefja það handahófskennda og nota það til tjáningar. 

Sumir þeirra skrifuðu til dæmis ljóð þar sem þeir notuðust við ákveðnar leiðbeiningar 

sem þeir gáfu sér og byggðu svo ljóðin upp af handahófi eftir þeim. Net.art listamenn 

notuðu ,,kóða” í staðinn fyrir orðin.25 

Í fyrstu (á 10.áratugnum) var listastefnan mjög takmörkuð vegna þess hve samtvinnuð 

hún var tækninni á bakvið internetið. Atriði eins og bandvídd og takmarkanir í 

tengslum við HTML skipanir þrengdu það vinnuferli sem listamennirnir unnu eftir.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23	  Greene,	  Rachel	  	  Internet	  Art,	  bls.	  53.	  
24	  Protocol:	  how	  control	  exists	  after	  decentralization,	  bls.	  218.	  
25	  Greene,	  Rachel	  	  Internet	  Art,	  bls.	  19–20.	  

Útaf þessum takmörkununum má segja að listamenn innan net.art væru eiginlega að 

kortleggja heim internetsins. Þeir reyndu í sífellu að rekast á veggi á netinu og fundu í 

ferlinu hvar það hnignaði og afhverju. Þessi ,,kortlegging” bauð upp á list með 

virkilega áhugaverða hugmynda- og fagurfræði á bakvið sig. Margir forvintnilegir 

listamenn og listahópar hafa orðið til í þessari listastefnu.26  

Meðal frumkvöðla má nefna Vuc Cosic, Heath Bunting, hópana THE THING og Etoy 

og Jodi. 

Jodi var dúó sem samanstóð af þeim Joan Heemskerk og Dirk Paesmans. Þau voru 

meðal þeirra fyrstu innan net.art stefnunnar, til að steypa sér heilshugar út í algjöra 

fjarhygli tækninnar (e. technological abstraction). Þau hundsuðu inntak og efni í 

samhengi á vefsíðum og lögðu meiri áherslu á sýna kóða, skipanir og almennt það 

sem var falið undir síðunni. Þessi atriði urðu aðalatriðið en voru samt sem áður í engu 

samhengi svo allt efni sem vefsíðan sýndi var gjörsamlega úr samhengi við allt annað 

sem vanalega var á heimasíðum á þessum tíma (1994). Á heimasíðunni sem þau 

bjuggu til árið 1995, wwwwwwwww.jodi.org, má sjá hvernig þau breyta því hvernig 

innihald vefsíðunnar er birt.27 Fari maður inn á vefsíðuna er það fyrsta sem blasir við 

manni einhver óskyljanleg klessa af táknum. Kynni maður sér verkið betur kemst 

maður að því að kóðinn sem er undirliggjandi á vefsíðunni eru myndir, byggðar úr 

ASCII táknum, sem sýna hluti sem virðast mjög vísindalegir. Sjái maður alla þætti 

verksins saman, ímyndar maður sér að maður sé að uppgötva einhver dulin skilaboð á 

einhverju sem maður ekki skilur. Sökum þess að myndirnar eru faldar á bakvið 

raunverulega vefsíðuna, verða myndirnar því mun merkilegri en ef þær hefðu verið 

það sem blasti við manni þegar maður skrifaði inn slóðina. Þó kóðinn og innihald 

vefsíðunnar séu sýnd úr samhengi við það sem áhorfandinn er vanur, myndast 

samhengi þegar maður hefur uppgötvað alla þætti verksins. 28 

Hér  er ekki bara verið að sýna verk á vefnum, heldur er verkið búið til úr 

byggingareiningum og undirstöðu internetsins. Það er ekki hægt að sýna verkið nema 

að vera með internettengingu og tölvuskjá og því lifir verkið aðeins á internetinu. 

Listunnandinn sem heimsækir svo síðuna, fer inn á hana og finnur svo út hver kóðinn 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Protocol:	  how	  control	  exists	  after	  decentralization,	  bls.	  219.	  
27	  Greene,	  Rachel	  	  Internet	  Art,	  bls.	  40.	  
28	  “Vilji	  lesandi	  skoða	  verkið	  er	  hægt	  að	  sjá	  það	  með	  því	  að	  slá	  inn	  slóðina	  
wwwwwwwww.jodi.org,	  hægri	  smella	  og	  velja	  Inspect	  element	  >Resources.	  

er. Áhorfandinn þarf að taka þátt í þessari kóðafjársjóðsleit til þess að upplifa verkið í 

heild sinni. Þannig verður verkið interaktíft og listunnandinn verður þar með partur af 

verkinu. Þessir þættir eru í grundvallaratriðum það sem einkennir Internetlist einna 

mest (eins og kom fram í kaflanum hér á undan, sjá mynd 2.1. bls 5) 

Annað dæmi sýnir hversu ólík verk innan net.art stefnunnar gátu verið. Telegarden 

var gert sama ár og wwwwwwwww.jodi.org . Það verk var gert árið 1995 en 

verkefnið hélt áfram allt fram að árinu 2004. Listamennirnir sem stóðu á bakvið 

verkefnið (Ken Goldberg, Joseph Santarromana, George Bekey, Steven Gentner, 

Rosemary Morris, Carl Sutter, Jeff Weigley, Erich Berger29)  voru að gæla við þá 

hugmynd að nota internetið til þess að stjórna vélmenni. Þau höfðu skoðað nokkrar 

hugmyndir þar til þau ákváðu a gera garð. Þarna mættust andstæðurnar landbúnaður 

og tölvutækni, fortíðin og framtíðin. Þeir sem heimsóttu vefinn gátu stjórnað vélhendi 

og skoðað sig um örlítinn garð. Eftir að notandinn hafði gert ákveðið margar 

hreyfingar í garðinum, fékk hann að gróðursetja fræ. Þá myndaðist mótsetning á milli 

þess hraða sem fylgir svo oft tækninni og þess tíma sem þarf til þess að ala að plöntu 

þannig hún dafni og vaxi. Áhugavert var einnig að fólkið varð tengt sínu fræi og sinni 

plöntu, þó það hefði aldrei komist í snertingu við það. Í þessu verkefni sér maður að 

án fólksins sem heimsótti heimasíðuna og kom fyrir fræjum í garðinn, hefði verkefnið 

á nokkurs vafa ekki verið nærri eins áhugavert.30 Í þessu verkefni upplifðu 

garðyrkjumennirnir telepresence en það er hugtak yfir það þegar manneskja sem 

vafrar um netið upplifir sig á öðrum stað eða tíma með hjálp tækninnar. Þetta 

einkennir reyndar margt við internetið til dæmis bara það að spjalla við vin sem býr 

hinumegin á hnettinum í gegnum internetspjall og finnast hann ekki vera langt í burtu 

sökum þess hve hratt skilaboðin berast á milli.31 

Margir listamanna innan net.art listastefnunnar áttu í samskiptum á spjallborðum og á 

ákveðnum emaillistum sem áttu mikinn þátt í uppbyggingu stefnunnar. Þessir 

emaillistar leyfðu áhrifamiklum aðilum, listagagnrýnendum og áhugamönnum að 

fylgjast með því sem var að gerast í net.art og taka þátt í umræðunni á sama tíma og 

listamennirnir voru að vinna verkið. Samt sem áður voru þátttakendur og áhugamenn 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29	  Greene,	  Rachel	  	  Internet	  Art,	  bls.	  68.	  
30	  Goldberg	  Ken,	  “The	  Telegarden,”	  University	  of	  Berkley	  (2011),	  
http://goldberg.berkeley.edu/garden/Ars/.	  
31	  Greene,	  Rachel	  	  Internet	  Art,	  bls.	  67.	  

um net.art ekki nema nokkur þúsund undir lok 10. áratugsins. Þetta skapaði þó að 

minnsta kosti mjög náið og samrýmt samfélag. Sökum þess hve listamönnum net.art 

stefnunnar fannst (ólíkt rest listheimsins) milliliðurinn; þ.e. galleríin og listasöfnin 

óþörf, fékk listastefnan á sig stjórnleysustimpil (e.anarchic quality). Þessi stimpill gaf 

listamönnunum mikið frelsi en þetta frelsi kostaði þó sitt. Eins silaleg og þau virtust í 

augum þessara listamanna, voru listagalleríin og listasöfnin nausynleg til þess að 

skilja, miðla og skrásetja verkin.32 Net.art var því lengi framan af oft ekki 

almennilegur partur af alþjóðlegri listaumræðu. Jafnvel þó flestum listamönnum innan 

stefnunnar þætti í lagi að sniðganga þessa parta listheimsins, kom spurningin um það 

hvernig þeir ættu að sjá fyrir sér og að lifa á listinni oft upp á borðið í kjölfarið.33 

Listamenn eða ekki? 

Margir net.art listamenn unnu önnur störf samhliða listsköpun sinni og voru margir 

þeirra forritarar, hönnuðir og framleiðendur á stafrænum vettvangi, sérstaklega þeir 

sem bjuggu í Bandaríkjunum. Sökum þessa var hugtakið commercial litið bæði 

jákvæðum og neikvæðum augum meðal net.artista. Margir voru háðir commercial 

tólum í listsköpun sinni sem og annarri vinnu sem þeir unnu við. En neikvæðar raddir 

komu hinsvegar frá listamönnum sem tileinkuðu sér anarkistaviðhorfið sem einkenndi 

þá alfyrstu sem tengdust listastefnunni í Austur Evrópu. Þar sem margir 

listamannanna í internetlist notuðu mikið kóða í verkum sínum, fengu þeir oft að 

heyra gagnrýnar raddir frá fólki sem sagði að ,,forritarar væru ekki alvöru 

listamenn”.34  Það er kannski ekki skrítið að gagnrýni sem þessi hafi heyrst, enda fólk 

óvant því að myndlist væri sett fram á þennan hátt, hvað þá aðgengileg heima við 

skrifborðið. List er hugtak sem afskaplega erfitt að skilgreina en maður veltir því fyrir 

sér að ef manneskju sem er ekki listmenntuð tekst að skapa eitthvað áhugavert, þar 

sem málefni eða hlutur er skoðaður eða sýndur á áhugaverðan eða fallegan hátt, er 

það ekki jafnmikil list og ef manneskja með meistaragráðu í myndlist gerir slíkt hið 

sama? Þetta hlýtur að eiga við marga listamenn sem gerðu internetlist, því margir 

þeirra voru aldrei menntaðir í listfögum. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Manovich,	  The	  language	  of	  new	  media,	  bls.	  xii.	  
33	  Greene,	  Rachel	  	  Internet	  Art,	  bls.	  60.	  
34	  Greene,	  Rachel	  	  Internet	  Art,	  bls.	  13,	  66.	  

Árið 1999 hlaut finnski forritarinn Linus Torvalds viðurkenningu á hinni árlegu og 

einni virtustu tölvulistahátíð (e. computer-art festival) heimsins, Ars Electronica, fyrir 

Linux stýrikerfið sem hann hafði unnið lengi við að þróa. Þetta vakti athygli því Linus 

var forritari og hafði aldrei nokkrun tíman lýst sjálfum sér sem listamanni. Hann 

skapaði kannski ekki listaverk en hann bjó til Linux. Free-software, aðgengilegt á 

netinu, sem leyfði tugum þúsunda hönnuða, áhugamönnum og hökkurum að breyta og 

bæta stýrikerfið að vild. Það var þetta sem gerði fólki ljóst að internetið átti eftir að 

breyta þróunarferli open-source og free-software það sem eftir var.35 Gangrýni á 

forritara, þar sem þeir teljast ekki til listamanna, hlýtur því að hafa minnkað til muna. 

Slíkt sýnir þær breytingar sem orðið hafa í listheiminum og hvert hlutverk 

listamannsins er í því að brjóta niður þær ímyndir sem listamenn ,,þurfa” að passa 

inní.  

Athyglisvert dæmi um internetlistamann sem hafði enga formlega menntun í listum er 

Josh Harris. Þó hann hafi ekki menntun í listum tókst honum að framkvæma nokkur 

forvitnileg verkefni. Josh var stofnandi Pseudo.com, sem var grundvallaratriðum 

sjónvarpstöð á netinu. Efnið var í beinni útsendingu og á meðan fylgst var með 

þættinum gat áhorfandinn tekið þátt í umræðum á spjallborði sem var staðsett við hlið 

myndbandsspilarans á heimasíðunni. Þetta var interaktíft sjónvarpsefni, stofnað árið 

1993 og var því eitthvað sem aldrei hafði verið gert áður. Þar sem Josh hafði skapað 

eitthvað ferskt og svalt laðaði pseudo að sér fjöldann allan af virkilega skapandi og 

frjóu fólki og var félagskapnum í kringum þetta vefvarp stundum líkt við verkstæði 

Andy Warhol. 

Merkilegustu verkefni Harris á listvettvangi voru eflaust verk sem báru heitin Quiet 

og We Live in Public. Þar bjó hann til sínar eigin útgáfur af Stóra Bróður George 

Orwells. Í verkefninu Quiet kom hann fyrir 100 sjálfboðaliðum í einskonar 

hylkishóteli (e. capsule hotel) í kjallara í New York. Allir voru myndaðir allan 

sólarhringinn og gátu hvergi falið sig.  Þau borðuðu, sváfu, þvoðu sér og gerðu þarfir 

sínar fyrir framan allan heiminn. Friðhelgi einkalífsins var skipt út fyrir mögulega 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Lunenfeld,	  Peter,	  The	  Secret	  War	  Between	  Downloading	  and	  Uploading	  
(Cambridge,	  Massachusetts	  London,	  England:	  The	  MIT	  Press,	  2011),	  169–170,	  
171.	  

frægð á internetinu. Fólkið sem tók þátt í Quiet voru eins og mýs á tilraunastofu og 

voru þau sett í ýmsar aðstæður þar sem þau voru brotin niður og var það aðeins 

tímaspursmál þar til einhver myndi bresta undan álagi. Tilrauninni lauk nokkrum 

vikum eftir að hún hafði hafist, á þeim viðeigandi degi 1. janúar árið 2000 eftir að 

lögreglan (NYPD) heyrði af tilrauninni.   

Í seinna verkefninu, We live in public, sem stóð yfir í sex mánuði, var Josh sjálfur 

orðinn að tilraunamúsinni, þar sem hann hafði komið fyrir 32 myndavélum íbúð hans 

og kærustu hans. Verkefnið hófst vel í byrjun og áhorf var fínt. Með tímanum fór þó 

að vera erfiðara og erfiðara og lifa með myndavélunum og slitu þau sambandi sínu 

undir lokin. Auk þess var Harris orðinn gjaldþrota í kjölfar snarlækkuðu gildi 

verðbréfa internetfyrirtækja.  

Upptökunum í báðum þessum verkefnum var streymt (e. live stream) á internetið í 

beinni útsendingu og líkt og á pseudo.com, gátu áhorfendur talað saman á spjallborði 

heimasíðunnar um það sem var að eiga sér stað hverju sinni. Josh Harris áleit að 

svona myndi framtíðin verða, þar sem almenningur myndir hleypa hverjum sem er að 

einkalífinu sínu á svipaðann hátt og þetta, í staðinn fyrir 15 mínútur af frægð. Hann 

reyndist sannspár þar sem við keppumst nú við að deila smáatriðum úr einkalífi okkar 

á facebook, twitter, flickr, á bloggunum okkar, á youtube og svo mætti lengi telja. Við 

erum orðin svo ótrúlega tengd við internetið og treystum svo mikið á það að við 

tökum ekki einu sinni eftir því lengur, ekki fyrr en wi-fi tengingin dettur út allt í einu. 

Maður situr fyrir framan tölvuskjáinn nánast lamaður, án internettengingar virðist 

tölvan skyndilega tilgangslaus. 36 

Lítum til verkefnisins We Live in Public, þar sem alvöru manneskjur breyttust í 

persónur og urðu að lokum fyrir sálrænu áfalli vegna stöðugs eftirlits ókunnugs 

almennings. Við sjáum að þó að internetið sé stórkostlegur miðill og sá þróaðasti 

hingað til og fólk keppist við að segja frá upplifinum sínum í gegnum það, þá er 

internetið oft ekki mjög persónulegur eða hlýlegur miðill. Líklega hefur það eitthvað 

að gera með nafnleysið sem fylgir því í svo mörgum kringumstæðum.  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
36	  Timoner,	  Ondi,	  We	  live	  in	  public,	  Heimildarmynd,	  Interloper	  Films,	  2009.	  

Framþróun internetsins og internetlistarinnar 

Undir lok 10. áratugarins hafði internetið stækkað gríðarlega og margir fjárfestar sáu 

það sem eina stóra gullnámu. Verðbréf í fyrirtækjum á netinu seldust eins og heitar 

lummur. Verðbréf Amazon, Ebay og Yahoo snarhækkuðu í verði og dæmi voru um að 

verðbréf í fyrirtækinu Microsoft væru keypt á 20 bandaríkjadali og seld á um það bil 

2000.37 Hátt markaðsverð og oftrú kaupenda á skjótum gróða skapaði hugmyndina 

um gullæði eða gullöld á internetinu í hugum nýrra notenda. Það var svo um miðjan 

fyrsta áratug tuttugustu og fyrstu aldarinnar sem bólan sprakk. Á hátindi þessarar bólu 

var NASDAQ virði 6 trilljón dala en undir lok ársins 2001 hafði það hrapað niður um 

55% og um 75.000 manns misst vinnu sína fyrstu 6 mánuðina eftir hrunið.38 Þetta 

hrun var kallað the Dot-Com Crash. 39  

Þrátt fyrir þetta hrun, heldur þensla og útbreyðsla internetsins áfram. Þróun í tækni og 

aðferðum í forritun ýta undir aukinn áhuga á listheimi internetsins en þessi 

áhorfendahópur vildi sjá eitthvað alveg glænýtt, eitthvað þróaðra en net.art listamenn 

höfðu fram að þessu verið að gera. Fyrsta skeið net menningar virtist vera að nálgast 

endalokin. Á árunum 1995 til 1999 þegar net.art stefnan varð fyrst til, voru enn miklar 

takmarkanir t.d. tengdar bandvídd. Þessar takmarkanir, sem voru oft viðfangsefni eða 

miðpunktur verka listamannanna, voru nú ekki lengur til staðar og því var eflaust 

óvíst fyrir mörgum listamönnunum, sem margir voru vanir eða þekktir fyrir að vinna 

með internetið ákveðinn hátt, hvað þeir skildu taka sér næst fyrir hendur. 

Listamaðurinn forritarinn og stjórnandi Rhizome.com, Alexander Galloway, lýsir 

breytingum internetsins á eftirfarandi hátt:  

People want more than email. Thay want new interfaces. They want killer 

apps. They want to escape the offline. All art media involve constraints, and 

through these constraints creativity is born. Net.art was the product of a 

particular technological constraint: low bandwidth. Net.art is low bandwidth 

through and through. We see it in ASCII art, form art, HTML conceptualism – 

anything that can fit easily through a modem. As computers and bandwidth 

improve, the primary physical reality that governed the aesthetic space of 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37	  The	  Secret	  War	  Between	  Downloading	  and	  Uploading,	  bls.	  145.	  
38	  Timoner,	  Ondi,	  We	  live	  in	  public.	  
39	  Greene,	  Rachel	  	  Internet	  Art,	  bls.	  130–131.	  

net.art begins to fall away. Today, plug-ins and Java are good. And software 

trumps them both. 

Nú voru notendur farnir að átta sig á því að internetið er ekki stöðugur miðill eins og 

útvarp eða sjónvarp, heldur kerfi sem tekur hröðum og róttækum breytingum. Þess 

vegna líður ekki langur tími eftir Dot-Com hrunið, aðeins nokkur ár,  þar til fólk fór 

að tala um að nú væri fædd ný útgáfa af netinu. Web 2.0.40 Tími fyrstu kynslóðar 

internetsins, Web 1.0, var liðin. Breiðbandið var orðið að veruleika sem bauð upp á 

mun meiri möguleika, eins og til dæmis streymingu myndbanda í hærri upplausn.41 

Þátttaka varð mun meiri á netinu. Fólk tjáði sig í gegnum myndsbandsupptökur sem 

það hlóð upp á síðuna Youtube, stofnaði sér svæði á samskiptavefjum eins og 

myspace og facebook og skrifuðu örfærslur á Twitter.42 Samspil þarna á milli og 

samskiptin sem verða í kringum þessar heimasíður eða forrit var ólíkt því sem áður 

hafði sést á static Web 1.0 vefsíðum. Hlutirnir dreyfðust mun hraðar á milli þökk sé 

þessari auknu þátttöku. Og allt þetta efni, sem var skapað af netnotendanum sjálfum, 

var það sem einkenndi Web 2.0 og kjarninn var að nú var internetið almennilega 

orðinn félagslegur miðill (e. social media).43  

Vegna þess hve félagslegur miðillinn er orðinn, ýtti það undir æði fyrir vefnum. Nú 

nota fyrirtæki og einstaklingar það æ meira til þess að koma skilaboðum sínum til 

skila, og þá nákvæmlega til þess markhóps sem það vill. Möguleikarnir eru orðnir 

stjarnfræðilega miklir. Það segir sig því sjálft að nú er internetlist orðin fjölbreyttari 

en nokkurn tíman áður. Myndbönd í hágæða upplausn og myndbandsspjöll eru 

möguleg, niðurhal og upphal (e. downloading and uploading) er auðveldara en 

nokkru sinni og svona má lengi telja. Allt þetta nota listamenn sér líka til hins ýtrasta. 

Íkon, lógó, persónur, fyrirtæki, fyrirbæri o.s.frv. sem hafa orðið okkur kunnug í 

kjölfar tilvistar internetsins hafa byggt upp myndmál internetsins og þetta myndmál 

nota internetlistamenn einmitt rosalega mikið.44

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40	  The	  Secret	  War	  Between	  Downloading	  and	  Uploading,	  bls.	  79.	  
41	  Timoner,	  Ondi,	  We	  live	  in	  public.	  
42	  Ippolito, Jon, ,,Internet art, net art, and networked art in relation: Interview with Jon 
Ippolito”	  
	  
43	  Levine,	  Alan	  og	  	  Alexander,	  Bryan,	  ,,Web	  2.0”	  ,	  Educause,	  2008,	  sótt	  6.	  janúar	  
2011,	  	  http://net.educause.edu/ir/library/pdf/ERM0865.pdf,	  bls.	  46–47,	  52,.	  	  
44	  Patterson,	  Jake,	  California	  Institute	  of	  the	  Arts.	  	  

Listamaðurinn Martin Cole notar eitt þessara tákna í verki sínu The Current State of 

Internet Art (2011). Í verkið er í raun hið fræga málverk The Persistence of Memory 

eftir Dali, en í merki Apple vafrans, Safari, er látið koma í stað skífu klukknanna (sjá 

mynd 5.1). Maður veltir því fyrir sér hvort hann sé að hæðast að Internetlist nútímans, 

þegar hann notar þessi íkon á skoplegan hátt. Eða er hann kannski að segja að 

internetlist sé ekki nógu frumleg og leitist til að nota sömu táknin aftur og aftur?  

Hver sem hugmynd listamannsins var er í öllu gríni einhver alvara og kannski geta 

Internetlistamenn nútímans kannski tekið eitthvað af þessu til sín.  

 

Mynd 5.1. The Current state of Internet Art – Martin Cole45 

Þessi framför internetsins, sem talað var um hér á undan, hefur ekki einungis skapað 

möguleika í skapandi greinum meðal internetlistamanna. Grafískir hönnuðir hafa 

einnig hagnast gríðarlega á þessari þróun. Margir hönnuðir hafa náð að fanga kjarna 

þessa ,,internet myndmáls” og notað á margvísilegan hátt. Bók sem grafíski 

hönnuðurinn Katja Novi gerði árið 2011 sem heitir Post Internet Survival Guide er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
45	  Cole	  Martin,	  The	  Current	  State	  of	  Internet	  Art,	  2010,	  http://pooool.info/wp-‐
content/uploads/2011/06/tumblr_lkwivfGq1x1qzeexu.jpg.	  



21	  

gott dæmi um hvernig hönnuður notar myndmál sem einkennir internetið og 

internetlist og þá á blaðsíðum bóka í stað vefsíðna. Bókin er einhverskonar grínútgáfa 

af sjálfshjálparbók, þar sem lesandanum er kennt að lifa með internetinu og því 

stöðuga flæði upplýsinga sem fylgir því. Katja notar táknmyndir internetsins á mjög 

skemmtilegan máta. Hún skiptir gömlum táknum út fyrir þessi stafrænu, nýju tákn. Í 

bókinni má meðal annars sjá merki firefox vafrans sýnt sem trúardýr (e. spirit animal) 

og Mark Zuckerberg (stofnandi Facebook) sýndur sem Július Sesar46.  

Katja notar þessi tákn á skemmtilegan máta í hönnun sinni. Hún gerir bókverk um 

internetið en kannski þarf ekki tengin á milli efnis og internetsins ekki að vera eins 

sterk og þetta. Mörg táknanna geta staðið með efni án þess að það tengist netinu á 

beinan hátt. Til dæmis msn broskallar (e. emoticons). Það er því spennandi fyrir 

grafíska hönnuði að prófa sig áfram með þetta myndmál. Margt er líkt með grafískum 

hönnuðum og Internetlistamönnum. Þeir nota oft á tíðum sömu tól og myndmál, vinna 

pixla og á flötum ,,striga”. Þarna er mikið rými fyrir þverfaglegt samstarf. 

Lokaorð 

Til þess að skapa internetlist þarftu að búa yfir tæknilegri kunnáttu, þú þarft að skilja 

miðilinn og tungumál hans. Þú þarft að þekkja hegðun notenda miðilsins og söguna 

sem býr að baki. Listamenn sem gera internetlist eru því alltaf tæknilega meðvitaðir, 

hvort sem þeir voru listrænt menntaðir eða ekki. Internetlist er list þar sem internetið 

er notað, ekki aðeins til þess að sýna verkið en einnig þar sem ákveðnar hliðar eða 

þættir internetsins, miðill eða efni, er notað í verkinu.  

 

Eins og með alla list, eru oft skiptar skoðanir á Internetlist. Í augum þeirra sem ekki 

eru hrifnir af henni vilja meina að sökum þess að internetlistamenn notist við 

tölvuforrit og tól séu verkin ekki eins verðug og þau sem gerð voru með höndunum. 

Þessir aðilar segja internetlistamennina vera of nálægt fagi grafískra hönnuða og nota 

óflókin forritunartrix í listsköpun sinni. Persónulega þykir mér þessi atriði alls ekki 

neikvæð, heldur einmitt vera það frábæra við Internetlist. Margir listamannanna taka 

sig ekki svo alvarlega í kjölfarið og gera jafnvel grín af sjálfum sér t.d. eins og Martin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46	  Andreas	  Ervik,	  “Between	  stupidity	  and	  the	  sublime,”	  http://pooool.info/	  2011,	  
sótt	  11.	  janúar	  2012,	  http://pooool.info/uncategorized/between-‐stupidity-‐and-‐
the-‐sublime-‐2/.	  

Cole gerði með verki sínu The Current State of Internet Art. Þetta gerir listastefnuna 

mun meira spennandi í mínum augum. Stefnan stendur fyrir nýja fagurfræðilega 

möguleika og hefur, með nýjum og tæknilegum áherslum,  átt mikinn þátt í þróun 

listaumræðu nútímans. Listastefnan sem braust fram með ólistmenntað fólk í 

fararbroddi, hefur breytt því hvernig við dreyfum list og hefur því víkkað 

umráðasvæði listamanna út frá listasöfnum og galleríum. 

Listastefnan þróast áfram samferða þróun internetsins, það verður því spennandi að 

sjá hvað framtíðin ber í skauti sér.  

